
अतारांकित प्रश्न संख्या 2225
25 अप्रैल, 2012 को उत्तर के लिए
मिराज विमानों का उन्नयन
2225.
श्री तरुण विजय :
क्या रक्षा मंत्री यह बताने की कृपा करेंगे कि :

(क)
 हाल ही में दो मिराज 2000 लड़ाकू विमानों के दुर्घटनाग्रस्त होने के क्या कारण हैं;
(ख)
 क्या इस तथ्य को ध्यान में रखते हुए कि पहली दुर्घटना के दो सप्ताहों के भीतर ही दूसरी दुर्घटना हो गई, इन दुर्घटनाओं का पर्याप्त विश्लेषण किया गया है;
(ग)
मिराज 2000 बेड़े के उन्नयन किए जाने के सबंध में क्या स्थिति है;
(घ)
 उपर्युक्त दुर्घटनाओं में शामिल मिराज 2000 लड़ाकू विमानों का उन्नयन किया गया था कि नहीं; और
(ङ)
यदि नहीं, तो क्या सरकार का उन्नयन नहीं किए गए मिराज 2000 लड़ाकू विमानों के नियमित प्रशिक्षण उड़ानों को प्रतिबंधित करने का विचार है ?
उत्तर
रक्षा मंत्री (श्री ए. के. अन्टनी)
(क) :
  दोनों मिराज 2000 लड़ाकू जेट विमानों की दुर्घटना का कारण तकनीकी खराबी था ।


(ख) :
विमान दुर्घटना के तुरंत बाद हमेशा प्रारंभिक जांच तथा विश्लेषण किया जाता है और बाद में जांच अदालत द्वारा विस्तृत जांच की जाती है ।

(ग) :
भारतीय वायुसेना की परिचालनात्मक आवश्यकताओं  सहित विभिन्न तत्वों को ध्यान में रखते हुए विमान बेड़े , जिसमें मिराज 2000 भी शामिल है के उन्नयन की समीक्षा समय-समय पर की जाती है । यह एक सतत प्रक्रिया है ।
(घ) :
जी नहीं ।
(ङ) :
एहतियातन कदम के तौर पर मिराज 2000 विमानों पर सभी नियमित प्रशिक्षण उड़ान को अस्थायी रूप से रोक दिया गया है । दुर्घटना की प्रारंभिक जांचों के परिणाम के आधार पर भारतीय वायुसेना द्वारा कुछ जांच बिठाई गई हैं । इन जांचों के पूरा होने के पश्चात् मिराज 2000 बेड़े की उड़ान चरणबद्ध तरीके से शुरू की जा रही है ।

